
NÓTA 

ó: An Uachtaránacht 

chuig: An Coiste Speisialta um Thalmhaíocht / an Chomhairle 

Uimh. an doic. ón 
gCoim.: 

9645/18 + COR 1 + ADD 1 

Ábhar: Togra le haghaidh RIALACHÁN Ó PHARLAIMINT NA hEORPA AGUS 
ÓN gCOMHAIRLE lena mbunaítear rialacha maidir le tacaíocht do 
phleananna straitéiseacha a bheidh le tarraingt suas ag na Ballstáit 
faoin gComhbheartas Talmhaíochta (Pleananna Straitéiseacha faoi CBT) 
agus arna maoiniú ag an gCiste Eorpach um Ráthaíocht 
Talmhaíochta (CERT) agus ag an gCiste Eorpach Talmhaíochta um 
Fhorbairt Tuaithe (CETFT) agus lena n-aisghairtear Rialachán (AE) 
Uimh. 1305/2013 ó Pharlaimint na hEorpa agus ón gComhairle agus 
Rialachán (AE) Uimh. 1307/2013 ó Pharlaimint na hEorpa agus ón 
gComhairle 

– Nóta ón Uachtaránacht maidir leis na moltaí ón gCoimisiún do 
na Ballstáit i ndáil lena bpleananna straitéiseacha CBT 

  

Gheobhaidh na toscaireachtaí san iarscríbhinn nóta ón Uachtaránacht maidir leis na moltaí 

ón gCoimisiún do na Ballstáit i ndáil lena bpleananna straitéiseacha CBT. 

Ag cruinniú an Choiste Speisialta um Thalmhaíocht an 15 Márta 2021, iarrfar ar na toscaireachtaí a 

réamhthuairimí a chomhroinnt, gan dochar don díospóireacht idir na hairí a thionólfar le linn na 

Comhairle Talmhaíochta agus Iascaigh an 22-23 Márta 2021. 

IARSCRÍBHINN 

Nóta ón Uachtaránacht maidir leis na moltaí ón gCoimisiún do na Ballstáit 

i ndáil lena bpleananna straitéiseacha CBT 

1. An 11 Nollaig 2019, d’fhoilsigh an Coimisiún Eorpach a theachtaireacht maidir leis 

an gComhaontú Glas don Eoraip, arb é atá inti an tionscnamh suaitheanta de chuid 

fheidhmeannas von der Leyen chun dul i ngleic leis na dúshláin chomhshaoil agus aeráide sna 

blianta amach romhainn. Sa doiciméad sin, beartaíodh rannchuidiú ó gach beartas d’fhorbairt 

‘ghlas’ an Aontais. A mhéid a bhaineann leis an gComhbheartas Talmhaíochta, sainaithníodh 

na pleananna straitéiseacha mar na huirlisí pleanála is tábhachtaí le haghaidh talmhaíocht níos 

inbhuanaithe. Ar an gcúis sin, leagtar amach sa teachtaireacht é seo a leanas: ʻÁiritheoidh 

an Coimisiún go mbeidh na pleananna straitéiseacha sin oiriúnach dá bhfeidhm agus go 

gcuirfidh na Ballstáit chun feidhme go héifeachtach iad’ (aistriúchán neamhoifigiúil). 

2. Faoi chuimsiú an Chomhaontaithe Ghlais don Eoraip, ghlac an Coimisiún roinnt 

teachtaireachtaí lena dtugtar aghaidh ar shaincheisteanna a bhaineann le talmhaíocht agus 

ceantair thuaithe. Go háirithe, tugann na straitéisí dar teideal ‘Ón bhFeirm go dtí an Forc’1 

agus ‘Bithéagsúlacht’2, a foilsíodh an 20 Bealtaine 2020, aghaidh ar shaincheisteanna a 

bhaineann le limistéir thalmhaíochta agus thuaithe, agus leagtar síos sraith spriocanna nach 

mór a bhaint amach ar leibhéal an Aontais. 

3. Sa Doiciméad Inmheánach Oibre (SWD)3 a ghabhann leis an straitéis ‘Ón bhFeirm go dtí 

an Forc’, rinne an Coimisiún anailís ar na naisc idir an t-athchóiriú ar CBT agus an 

Comhaontú Glas don Eoraip agus chinn sé go raibh an togra ón gCoimisiún um athchóiriú 

ar CBT i gcomhréir leis an gComhaontú Glas. 

                                                 
1 COM(2020) 381 final – 8280/20 + ADD 1. 
2 COM(2020) 380 final – 8219/20 + ADD 1. 
3 SWD(2020) 93 final – 8228/20. 

In SWD, léirítear freisin gur gá ‘idirphlé struchtúrtha’ a leagan síos ‘chun pleananna 

straitéiseacha CBT a ullmhú, lena n-áirítear trí mholtaí a chur ar fáil do gach Ballstát maidir 

leis na naoi gcinn de chuspóirí sonracha CBT, sula ndéanfar dréachtphleananna 

straitéiseacha CBT a thíolacadh go foirmiúil’ (aistriúchán neamhoifigiúil). Is é is aidhm don 

‘gníomhaíocht bhreise phraiticiúil’ sin atá déanta ag an gCoimisiún cur chun feidhme CBT 

amach anseo a dhéanamh níos éifeachtúla chun cuidiú le huaillmhian an Chomhaontaithe 

Ghlais don Eoraip a bhaint amach. De réir SWD, ‘bheadh ionchorprú na moltaí i bPlean 

Straitéiseach CBT mar chuid de na critéir a d’úsáidfeadh an Coimisiún sa mheasúnú chun 

gach ceann de Phleananna Straitéiseacha CBT a fhormheas’ (aistriúchán neamhoifigiúil). 

4. I bhfianaise an mhéid sin, sna conclúidí ón gComhairle maidir leis an straitéis 

‘Ón bhFeirm go dtí an Forc’ a glacadh an 19 Deireadh Fómhair 20204, iarradh ar 

an gCoimisiún ‘a áirithiú go mbeidh an treoir agus na moltaí a thugtar do na Ballstáit soiléir, 

cuimsitheach, trédhearcach, bunaithe ar eolaíocht agus feidhmíochtbhunaithe’. Ag an am 

céanna, cuireadh i bhfios go láidir sna conclúidí gur moltaí de chineál iad nach bhfuil 

ceangailteach ó thaobh dlí de, ‘a d’fhéadfadh a bheith ina dtreoir bhreise chun na pleananna 

straitéiseacha a ullmhú’. 

5. Ar an gcaoi chéanna, chuir toscaireachtaí ó na Ballstáit i bhfios go láidir roinnt uaireanta nár 

cheart formheas Phleananna Straitéiseacha CBT a bhunú ach amháin ar na forálacha atá sna 

téacsanna dlíthiúla ábhartha, agus ní ar mholtaí ná ar ghníomhartha neamhcheangailteacha 

eile. Léiríodh an prionsabal sin in Airteagal 106(2) de Chur Chuige Ginearálta na Comhairle i 

dtaca leis an Rialachán maidir le Pleananna Straitéiseacha CBT5, áit ar cuireadh abairt 

dheireanach le hais an togra ón gCoimisiún: ‘[...] Beidh an measúnú bunaithe go heisiach ar 

ghníomhartha atá ceangailteach ó thaobh dlí ar na Ballstáit’ (aistriúchán neamhoifigiúil). 

                                                 
4 12099/20. 
5 12148/1/20 REV 1. 

6. D’ullmhaigh an Coimisiún dréachtmholtaí agus rinne sé iad a mhalartú leis na húdaráis 

náisiúnta roimh ré i bhfómhar na bliana 2020. Bhí sé i gceist leis na moltaí sin an measúnú ar 

riachtanais a éascú de réir cuspóir sonrach. Reáchtáladh cruinnithe fíorúla déthaobhacha idir 

údaráis na mBallstát agus an Coimisiún chun réamhthuairimí maidir leis na dréachtmholtaí 

sin a mhalartú roimh an bhfoilsiú oifigiúil. 

7. An 21 Nollaig 2020, d’fhoilsigh an Coimisiún teachtaireacht6 lena ngabhann 27 SWD ina 

raibh na moltaí deiridh7. Chuir an Coimisiún chun suntais gur cuireadh na moltaí sin faoi 

bhráid na mBallstát mar chuid den idirphlé struchtúrtha agus go n-úsáidfeadh an Coimisiún na 

barúlacha atá iontu le linn an phróisis chun Pleananna Straitéiseacha CBT a fhormheas, áit a 

bhfíoróidh sé ‘comhchuibheas foriomlán na bpleananna le cuspóirí agus spriocanna an 

Chomhaontaithe Ghlais’ (aistriúchán neamhoifigiúil). Ag an am céanna, cuireadh i bhfios go 

láidir an méid seo a leanas sa teachtaireacht: ‘Iarrtar ar na Ballstáit luachanna náisiúnta 

sainráite a leagan síos le haghaidh spriocanna éagsúla an Chomhaontaithe Ghlais’ 

(aistriúchán neamhoifigiúil), agus an Coimisiún ag tacú leo sa phróiseas sin trí threoir bhreise 

a thabhairt dóibh. 

8. Ag an gcruinniú a bhí ag an gCoiste Speisialta um Thalmhaíocht an 11 Eanáir 2021 rinne 

an Coimisiún cur i láthair ginearálta ar an teachtaireacht agus ar na moltaí. Léirigh 

toscaireachtaí spéis ar leith maidir leis an gcaoi a leagfaí síos spriocanna 

an Chomhaontaithe Ghlais ar an leibhéal náisiúnta, bunús dlí an chleachtais sin, an gá atá le 

comhroinnt chothrom dualgas a áirithiú. D’fhiosraigh siad freisin an ról atá ag eilimintí nach 

bhfuil ceangailteach ó thaobh dlí de, i bhfianaise na foirmle thuasluaite d’Airteagal 106(2) de 

Chur Chuige Ginearálta na Comhairle agus, dá bhrí sin, faoin gcaoi a ndéanfaidh 

an Coimisiún measúnú ar na pleananna straitéiseacha. 

                                                 
6 COM(2020) 846 final – 14282/20 + ADD 1. 
7 SWD(2020) 367-377, 379, 384-398 final – 14282/20 ADD 2-28. 



 

 

6785/21   psg/KN/rr 5 

IARSCRÍBHINN LIFE.1  GA 
 

9. D’fhógair an Uachtaránacht malartú tuairimí maidir leis na hábhair sin ag Comhairle 

mhí an Mhárta, ionas go mbeidh na hairí in ann plé tairbheach a dhéanamh roimh an bpróiseas 

foirmiúil maidir leis na pleananna straitéiseacha a thíolacadh agus a fhormheas. 

I bhfianaise an chúlra a leagtar amach thuas, ag an gComhairle Talmhaíochta agus Iascaigh an 

22-23 Márta 2021, iarrfar ar na hairí a dtuairimí a chomhroinnt maidir leis an idirphlé struchtúrtha i 

dtreo fhormheas na bpleananna straitéiseacha, go háirithe maidir leis na moltaí agus spriocanna 

an Chomhaontaithe Ghlais a leagtar síos ar leibhéal an Aontais a ionchorprú. 

